
წერილის	ნომერი:31-31262812		
თარიღი:	08/10/2026

ადრესატი:	

ბესიკ	ტაბიძე	
ლანჩხუთის	მუნიციპალიტეტის	საკრებულო-საკრებულოს	თავმჯდომარე

ლანჩხუთის	მუნიციპალიტეტის	საკრებულოს	წევრის,	ჯუმბერ	ბლაგიძის
მოსახლეობასთან	შეხვედრისა	და	2025	წლის	30	ოქტომბრიდან	დღემდე

გაწეული	მუშაობის	შესახებ	ანგარიშის	წარდგენის	ოქმი

მუნიციპალიტეტის	დასახელება:	ლანჩხუთის	მუნიციპალიტეტი.

სოფელი,	თემი,	დაბა:	სუფსა,	სოფელი	ხიდმაღალა

შეხვედრის	ჩატარების	თარიღი:	7	ოქტომბერი,	12:00	საათი,	2026	წელი

შეხვედრას	 ესწრებოდნენ:	 ლანჩხუთის	 მუნიციპალიტეტის	 საკრებულოს	 წევრი	 ჯუმბერ
ბლაგიძე;	საკრებულოს	წევრი	გოჩა	ჯანაშია;	საკრებულოს	აპარატის	სამდივნოს	ხელმძღვანელი
ნიკოლოზ	კოზანაშვილი,	 საკრებულოს	 აპარატის	 მესამე	რანგის	 პირველი	 კატეგორიის	 უფროსი
სპეციალისტი	საზოგადოებასთან	ურთიერთობის	საკითხებში	ლაშა	სარჯველაძე,	მეოთხე	რანგის
პირველი	კატეგორიის	უმცროსი	სპეციალისტი	ნანა	წილოსანი.
დეპუტატმა	ჯუმბერ	ბლაგიძემ,	აღნიშნა,	 რომ	 მიმდინარეობს	 საკრებულოს	 რეგლამენტით
გათვალისწინებული	 მუშაობის	 ერთ-ერთი	 საპასუხისმგებლო	 ეტაპი,	 რომელიც
ითვალისწინებს	 საკრებულოს	 წევრების	 მიერ	 წლის	 განმავლობაში	 გაწეული	 მუშაობის
შესახებ	 ანგარიშის	 ჩაბარებას.	 მან	 აღნიშნა,	 რომ	 არსებობს	 პრობლემები,	 რომლებიც
მოსახლეობას	წლებია	აწუხებს	და	დღემდე	მოუგვარებელია.	კერძოდ:

·	 სუფსის	 ადმინისტრაციული	 ერთეულის	 სოფელ	 ხიდმაღალას	 მოსახლეობამ,
სოფლის	 ცენტრალურ	 გზაზე	 სანიაღვრე	 არხების	 მოწყობის	 მოთხოვნით,	 მერიაში
წარადგინა	 123	 მოქალაქის	 მიერ	 კოლექტიურად	 ხელმოწერილი	 განცხადება.	 აღნიშნულ
განცხადებაზე	მოსახლეობას	დღემდე	შესაბამისი	პასუხი	არ	მიუღია.

·	სოფელ	ხიდმაღალაზე	გარე	განათების	მოწყობა	სრულყოფილად	არ	განხორციელდა.
კერძოდ;	სასაფლაომდე	დარჩენილია	300	მეტრი	გარე	განათების	გარეშე.

·	 სასმელი	 წყლის	 საკითხი-	 სოფელში	 ფუნქციონირებს	 ორი	 ჭაბურღილი,	 საიდანაც
მოსახლეობას	 მიეწოდება	 ტექნიკური	 წყალი,	 რომელსაც	 ისინი	 სასმელადაც	 იყენებენ.
არსებული	 წყალსადენის	 მილები	 ძალიან	 ცუდ	 მდგომარეობაშია	 და	 წლებია	 არ
შეცვლილა.	 აღნიშნული	 მდგომარეობა	 მოსახლეობის	 ჯანმრთელობისთვის	 საფრთხის
შემცველია.

·	 მელიორაციული	 პრობლემები,	 რაც	 იწვევს,	 როგორც	 ხიდმაღალის	 ასევე	 სუფსის
თემში	შემავალი	სოფლების	მოსახლეობის	კარ-მიდამოს	დატბორვას	 ყოველი	 გაწვიმების
შემდეგ.

·	 სუფსის	 ადმინისტრაციული	 ერთეულის	 სოფელ	 ხიდმაღალაში	 შიდა	 გზების
მოწესრიგება.

·	 სუფსის	 ადმინისტრაციული	 ერთეულის	 სოფელ	 ხიდმაღალას	 ცენტრალურ	 გზაზე
სანიაღვრე	 არხების	 გაწმენდა,	 რათა	 თავიდან	 იქნას	 აცილებული	 მოსახლეობის
დატბორვა.

·	ავტობანიდან	სუფსაში	ჩამოსასვლელი	გზის	მოწესრიგება.
·	 გურამ	 ბლაგიძის	 ეზოსთან	 არსებული	 გაბიონის	 მოწესრიგება,	 რომელიც



ამორტიზირებულია.
მოსახლეობამ	ითხოვა	დახმარება	ზემოთ	ჩამოთვლილი	პრობლემების	აღმოსაფხვრელად.

შეხვედრის	 ბოლოს,	 საკრებულოს	 წევრმა,	 ჯუმბერ	 ბლაგიძემ	 მადლობა	 გადაუხადა	 შეკრებილ
მოსახლეობას	და	დაჰპირდა,რომ	შეეცდება	გადაწყვიტოს	ყველა	ის	პრობლემა,	რომელიც	სუფსის
ადმინისტრაციული	ერთეულის	მოსახლეობას	აწუხებს.

პატივისცემით,

ჯუმბერ	ბლაგიძე

ლანჩხუთის	მუნიციპალიტეტის	საკრებულო-საკრებულოს	წევრი


